
తాలాంకనందినీపరిణయము











	సీ.	
తగనాంధ్రసంస్కృతద్రావిడకవితాస

        మర్థుఁడై యేమహామహుఁడు జెలఁగె

శాస్త్రప్రసంగవచశ్శక్తి కుమతుల

        కే దేశికుండు హృద్భేది యయ్యె

నిష్కారణకృపాపరిష్కారహృదయుఁడై

        యేసూరిమణి చేతనేచ్ఛ దీర్చె

శ్రీసదాచార్యసేవాసక్తి సంతతం

        బేగురుం డతివీతరాగి యయ్యె



	 







	తే.	
శేషభూధరవర సర్వశేషగుణ వి

శేషమహిమా ప్రవచన నిశ్శేషిత స్వ

దోషధిషణాసుసక్తసంతోష లసద

శేషగభసింధువరుఁడు నృసింహగురుఁడు.

	క.	
ఆ నయమతికిని ధరణీ

శాసయవచహితనిరూఢి నవనీస్థలి వి

జ్ఞానయశోధీన సుశో

భానవశోభితులు సుతులు ప్రబలి రిరువురున్.

	క.	
కలవేదశాస్త్రమహిమల

నిలవేదలచిలువ చెలువ మెనయుదు రన న

వ్వలవేఁ దలఁపఁగ నేటికి

నల వేంకటకృష్ణభావనార్యోత్తములన్.

	క.	
వారిరువురిలో ననుజుఁడు

వారిరుహాక్షాదరప్రవర్ధితవిద్యా

[1]చారయశస్సారవచ

స్స్ఫారదశ త్రిదశగురుఁడు భావనగురుఁడున్.

	↑ యశస్సారవశస్ఫార - ‘మూ’

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

